
TUAIRISC 

AR 

CHÁILÍOCHT NA FOGHLAMA AGUS AN TEAGAISC SA GHAEILGE 
______________________________________________________________________________ 

 

 

EOLAS MAIDIR LEIS AN GCIGIREACHT 
 

Dáta(í) na cigireachta 12, 13 Nollaig 

Na gníomhaíochtaí cigireachta ar tugadh 

fúthu 

 Athbhreithniú ar cháipéisí ábhartha  

 Plé leis an bpríomhoide agus leis na 

múinteoirí 

 Caidreamh le scoláirí 

 Breathnú ar theagasc agus ar fhoghlaim i rith 

seacht dtréimhse ranga 

 Athbhreithniú ar obair na scoláirí  

 Aiseolas don phríomhoide agus do na múinteoirí 

 

 

PRÍOMHCHINNTÍ   

 Bhí cáilíocht an teagaisc go maith sa chuid ba mhó de na ceachtanna a breathnaíodh agus 

léirigh an chuid ba mhó de na múinteoirí ag a bhfuil taithí acu ar theagasc an ábhair 

buanna suntasacha.  

 Tá buanna ar leith i roinn na Gaeilge in úsáid acmhainní teicneolaíocht faisnéise agus 

cumarsáide (TFC) sa teagasc agus tá comhtháthú TFC i dteagasc an ábhair á fhorbairt. 

 Bhí cáilíocht an obair mheasúnaithe mar a bhí le léamh sna cóipleabhair le moladh. 

 Tá an soláthar don ábhar sa tsraith shóisearach íseal. 

 Tá sé le moladh go mór go mbeidh an bhéaltriail roghnach á cur ar fáil do na scoláirí i 

scrúdú an Teastais Shóisearaigh ón mbliain 2013 ar aghaidh.  

 Tá sé le moladh go bhfuil tosaíochtaí leagtha amach ag roinn na Gaeilge i gcúrsaí 

pleanala don bhliain reatha 2011/12. 

 

PRÍOMH-MHOLTAÍ  

 Ba mhaith an ní go mbeadh deis ag na múinteoirí ar fad ar chleachtas a chéile i mbun 

teagaisc a bhreithniú ar mhaithe le cur leis an bhforbairt ghairmiúil. 

 Réimse chun forbartha ia ea spriocanna cuí foghlama a leagadh amach don leibhéal 

inniúlachta atá ag na foghlaimeoirí. I gcásanna áirithe bhí na spriocanna ró-éilitheach, i 

gcásanna eile níor bhain go leor dúshláin leis na spriocanna.  

 Moltar díriú ar riar níos airde scoláirí a ghríosú chun an ardleibhéil san Ardteistiméireacht 

go háirithe i bhfianaise riar ard na scoláirí a thugann faoin ardleibhéal sa Teastas 

Sóisearach. 

RÉAMHRÁ 

Meánscoil dheonach do bhuachaillí is ea Ardscoil Fhionntain a bhfuil 674 scoláire cláraithe inti 

don scoilbhliain reatha 2011/12. Is iad An Teastas Sóisearach, an Ardteistiméireacht bhunaithe, 

agus an Idirbhliain éigeantach na cláir atá ar fáil. Bhí múinteoir ionaid agus múinteoir i mbun 

dioplóma iarchéime i measc an chúigear múinteoirí Gaeilge tráth na cigireachta ábhair.   

 

TEAGASC AGUS FOGHLAIM 

 Bhí cáilíocht an teagaisc go maith sa chuid ba mhó de na ceachtanna a breathnaíodh agus 

léirigh an chuid ba mhó de na múinteoirí ag a bhfuil taithí acu ar theagasc an ábhair 

buanna suntasacha. Bhí an fhoghlaim go maith sna ceachtanna sin. I gcásanna eile bhí 

modheolaíochtaí teagaisc fós á bhfoghlaim agus á bhforbairt.  

 Ba mhaith an ní go mbeadh deis ag na múinteoirí ar fad ar chleachtas a chéile a 

bhreithniú, i gcás múinteoirí nuacheaptha go háirithe. B’fhiú cuairteanna ar raganna a 

chéile a eagrú i gcaitheamh na bliana ar mhaithe le cur leis an bhforbairt ghairmiúil.        

 Baineadh úsáid an-éifeachtach i rang sa tsraith shóisearach as TFC mar acmhainn a 

spreag samhlaíocht agus rannpháirtíocht na scoláirí le feabhas na n-íomhánna faoina 

gceantar féin. Bhí cruthúnas sa cheacht céanna ar scileanna ar leith chun an ghramadach a 

chomhtháthú sa teagasc ar bhealach a thug taitneamh do na foghlaimeoirí. I gcás eile 

baineadh úsáid as mír TFC a bhí ró-dhúshlánach don inniúlacht teanga a bhí ag na 

foghlaimeoirí.  

 Bhí cáilíocht an obair mheasúnaithe mar a bhí le léamh sna cóipleabhair le moladh agus i 

gcás scoláirí Ardteistiméireachta go sonrach bhí fianaise ar dhea-threoir chun feabhais 

lena raibh de threoir scríofa ag an múinteoir.   

 Tá gá leis an difreáil a fhorbairt le go mbeidh dúshláin chuí éagsúla roimh scoláirí ag a 

bhfuil inniúlachtaí éagsúla. Réimse chun forbartha is ea spriocanna cuí foghlama a 

leagadh amach don leibhéal inniúlachta atá ag na foghlaimeoirí. Bhí scoláirí ardchumais 

ar theastaigh dúshlán breise uathu ach i gcásanna eile bhí ábhar agus aidhm an cheachta 

ró-éilitheach dóibh.  

 Bhí an sprioctheanga in uachtar sna ceachtanna agus i gcásanna áirithe bhí caidreamh ó 

bhéal ar siúl gan stró idir an múinteoir agus na scoláirí. An chéad chéim eile a theastaigh 

anseo ná stór foclóra na scoláirí a shaibhriú thar a raibh acu. 

 Ullmhaíodh dáileáin i móran cásanna a chabhraigh leis na foghlaimeoirí. Moltar go 

mbeadh aird chuí sna dáileáin ar stór foclóra ag leibhéil éagsúla agus go mbeadh an 

foclóir sin go hiomlán cruinn. I gcás amhrais moltar treoir a iarraidh ó chomhghleacaithe. 

 Sa chuid ba mhó ar fad de na ceachtanna bhí dea-atmaisféar i réim sna ceachtanna agus 

ba léir go raibh meas ag na múinteoirí agus ag na scoláirí ar a chéile.  

 Léiríonn riar ard na scoláirí a thugann faoin ardleibhéal i scrúdú Gaeilge an Teastais 

Shóisearaigh go gcuirtear spriocanna maithe roimh na scoláirí san ábhar. Moltar an titim 

siar suntasach atá le feiceáil ag an ardleibhéal san Ardteistiméireacht a athbhreithniú in 

iarracht le feabhas a chur ar chúrsaí. 

SOLÁTHAR AN ÁBHAIR AGUS TACAÍOCHT NA SCOILE UILE 

 Tá soláthar an ábhair ar an tráthchlár sa tsraith shinsearach go maith agus go han-mhaith i 

gcás na hIdirbhliana. Tá an soláthar sa tsraith shóisearach íseal áfach, go háirithe i 

bhfianaise riachtanais shiollabas Gaeilge an Teastais Shóisearaigh ardleibhéil. Moltar na 

féidearthachtaí le cur leis an soláthar sa tsraith shóisearach a athbhreithniú.  

 Tá sé le moladh go mór go bhfuil an bhéaltriail roghnach á tabhairt isteach i mbliana sa 

dara bliain ag roinn na Gaeilge agus go mbeidh deis ag na scoláirí seo cur isteach ar an 

mbéaltriail roghnach i scrúdú an Teastais Shóisearaigh 2013.   

 Tá na socruithe ar an trathchlár don ábhar maidir le tráthchlárú comhuaineach agus 

dáileadh na gceachtanna go cothrom i gcaitheamh na seachtaine go maith. B’fhiú an 

socrú don rang dúbalta sa séú bliain agus an easpa ceachta ar lá amháin dá bharr a 

athbhreithniú agus moladh ina thaobh a chur faoi bhráid na bainistíochta.   

 Tá tacaíocht iomlán na bainistíochta le forbairrt ghairmiúil na múinteoirí san ábhar agus 

tá freastal an-mhaith sa roinn ar imeachtaí na seirbhíse tacaíochta don Ghaeilge.  

 Tá buanna ar leith ag duine de na múinteoirí in úsáid acmhainní TFC sa teagasc agus bhí 

a rian sin le feiceáil sa rannpháirtíocht bhríomhar a mheall na hacmhainní seo sa cheacht.  

 

PLEANÁIL AGUS ULLMHÚCHÁN.  

 Tá sé le moladh go bhfuil tosaíochtaí leagtha amach ag roinn na Gaeilge i gcúrsaí 

pleanála don bhliain reatha 2011/12. Tá sé mar phríomhchuspóir plean ábhair cruinn a 

chur le chéile agus feabhsucháin a sheoladh. B’fhiú teimpléad comónta pleanála a úsáid 

do phleananna na mblianta éagsúla.  

 Ba cheart aird a dhíriú ar spriocanna foghlama sainiúla a aithint ó bhliain go chéile faoi 

na ceithre scil teanga. Moltar clár oibre níos iomláine agus fráma ama níos tomhaiste a 

leagadh amach ar mhaithe le tógáil ar an bplean reatha.       

 Tá iarrachtaí ar bun ag roinn na Gaeilge le hacmhainní oiriúnacha TFC a phleanáil le 

húsáid sna ceachtanna ag teacht leis na hiarrachtaí scoile uile chun TFC a chomhtháthú 

níos mó sa teagasc agus san fhoghlaim.   

 Tá na spriocanna i bplean an ábhair don Idirbhliain ró-chosúil le réamhchúrsa don chúrsa 

Ardteistiméireachta. B’fhearr díriú ar thaithí éagsúil ar fhoghlaim na teanga a chur ar fáil 

don bhliain seo. B’fhiú deiseanna comhchuraclaim san ábhar a chur chun cinn ar nós páirt 

a ghlacadh i gcomórtais dhíospóireachta, clár raidió nó físeán gearr i nGaeilge a 

dhéanamh nó cuireadh chun na scoile a thabhairt do phearsana a luaitear leis an nGaeilge. 

 B’fhiú Punann na dTeangacha Eorpacha a iniúchadh ar mhaithe le treoir i leith 

spriocanna foghlama a shainiú cothrom le hinniúlachtaí na scoláirí agus an Pas Teanga a 

chur san áireamh don Idirbhliain ar mhaithe le freagracht i leith na foghlama a chur i 

dtreo na scoláirí.  

 

 

Ag deireadh na meastóireachta, pléadh dréachtchinntí agus dréachtmholtaí na meastóireachta seo 

leis an bpríomhoide agus le múinteoirí an ábhair.  

Tugadh deis do bhord bainistíochta na scoile ar a thuairim a léiriú ar thorthaí agus ar mholtaí na 

tuairisce i scríbhinn,  agus beidh freagra an bhoird ar fáil san aguisín atá leis an tuairisc seo. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Foilsíodh: Meitheamh 2012 

Aguisín 

 
FREAGRA NA SCOILE AR AN TUAIRISC 

 

Arna chur isteach ag an mBord Bainistíochta 

Réimse 1:    Tuairimí ar ábhar na tuairisce scoile 

 

The Board of Management wishes to thank the inspectorate for the courteous and professional 

manner in which the inspection was conducted. The Board welcomes the positive findings in the 

report particularly in relation to the good quality of teaching and learning in the subject, the very 

effective use of ICT and the quality of assessment. 

 

Réimse 2:   Gníomhartha leantacha a rinneadh nó atá beartaithe le déanamh ó cuireadh 

críoch leis an ngníomhaíocht chigireachta chun tátail agus moltaí na cigireachta a chur i 

bhfeidhm 

 

St Fintan’s High School plans to develop the use of peer observation across all subject 

departments in the coming year. 

Since the inspection the Transition Year Irish programme has been reviewed and revised with the 

intention of introducing a more stimulating and interesting course next year. 

 

 

 
 

 


